
Dadhichikritam Shiva Stotram

દધીચિકૃતં શિવસ્તોત્રમ્

ઉક્ષાધીશ્વરકેતનં ત્રિભુવનાધ્યક્ષં સુધાધામસત્ખણ્ડોત્તં-
સિતલોચનશ્રવણજાપારોરુહારપ્રિયમ્ ।

દિગ્વાસં વસતિપ્રપઞ્ચહૃદયાગારપ્રમોદાસ્પદં
મારાગતિમપારવેદશિખરૈરીડ્યં ભજે શઙ્કરમ્॥ ૨૨.૪૭॥

હૃદમ્બુજચિદમ્બરે દિવસનાથકોટિપ્રભાવિકા-
સિકનકામ્બુજોદ્ભવપયોધિતલ્પાન્તિમમ્ ।

પ્રકૃષ્ટનયનામ્બુજપ્રથિતપૂજ્યપાદામ્બુજં ભજામિ
યમિહૃત્સુધાવિકસિતામ્બુજોદ્ભાસિતમ્॥ ૨૨.૪૮॥

(સદમ્બુજભવાસુતામ્બુજસુકાયદાહેક્ષણં)॥ ૨૨.૪૮॥
મુધા સુધાસાધનતોઽપિ દેવાન્

ખિન્નાનનાનુરુગરોદ્ધતકીલદગ્ધાન્ ।
મુગ્ધાન્ સુદુગ્ધપ્રમતોઽમ્બુધેસ્તટે

દેવાનરક્ષત ભયેઽશરણાન્ શરણ્યઃ॥ ૨૨.૪૯॥
મુગ્ધેન્દુચૂડકરુણાતરણિં  વિહાય

ખદ્યોતવદ્વિધિહરીન્દ્રમુખાન્ સુરાંશ્ચ ।
સેવન્તિ ગાઢતમસૈકવિનાશહેતું

મૂઢા હિ તે દૃઢતરં મૃડભક્તિહીનાઃ॥ ૨૨.૫૦॥
કન્દર્પદર્પશમનાર્ચનજાતદર્પાત્ ક્વાયં

નૃપઃ ક્વ ચ હરિઃ ક્વ ચ દેવસઙ્ઘાઃ  ।
નેક્ષે તં ક્ષિતિપાધમં ક્ષતસુખં સાપેક્ષમીક્ષે સદા

ત્ર્યક્ષં દક્ષસુપક્ષપાતસુરતાસન્ધુક્ષિતાધોક્ષજમ્॥ ૨૨.૫૧॥
ગઙ્ગાચન્દ્રકલાધર  ત્રિજગતાં કામાન્નપૂર્ણાર્ધધૃક્

તૂર્ણં મે હૃદિ ચિન્તિતં દિશ વિભો પાહીશ મામર્ભકમ્ ।
ઊર્ણાચક્રનિકાશસંસૃતિમહાચક્રેઽથ બદ્ધાઙ્ગકં

દધીચિકૃતં શિવસ્તોત્રમ્

ત્વામેવાભિમુખં પ્રયામિ શરણં મામદ્ય સામ્બ પ્રભો॥ ૨૩.૩॥
અગુણં ભગણાધિપૈકચૂડં ત્રિગુણાતીતગુણં ચ નિર્ગુણં તમ્ ।
અરુણાધિપકારણં સુરાણાં વરુણાર્ચ્ય શરણં (કરુણં) શરણ્યમીડ્યમ્॥ ૨૩.૪॥
ધૃતભસિતભુજઙ્ગં  ભક્તચિત્તૈકસઙ્ગં

કરધૃતસુકુરઙ્ગં  તુઙ્ગલિઙ્ગૈકસઙ્ગમ્    ।
મુનિજનભવમઙ્ગં  કાલકાલં સ્થાઙ્ગ -

પ્રદમથ હરયે તં સમ્ભજે શઙ્ગમીશમ્ ॥ ૨૩.૫॥
સમુત્થાપ્ય તમાશીર્ભિરભિનન્દ્ય   સદાશિવઃ ।
કામં કામાન્તકસ્યૈવ પ્રસાદશ્ચાસ્તુ શાશ્વતઃ॥ ૨૩.૬॥
॥ ઇતિ શિવરહસ્યાન્તર્ગતે શિવાખ્યે દધીચિઃકૃતં શિવસ્તોત્રં સમ્પૂર્ણમ્॥
-॥ શ્રીશિવરહસ્યમ્ । શિવાખ્યઃ ચતુર્થાંશઃ । અધ્યાયઃ ૨૨ । ૨૩ (૩-૬)॥

